
„Službeni glasnik BiH“, broj: 18/13 od 11.03.2013.g 

 
Na osnovu člana IV. 4. a) Ustava Bosne i Hercegovine, Parlamentarna skupština Bosne i Hercegovine, na 36. sjednici 

Predstavničkog doma, održanoj 22. novembra 2012. godine, i na 27. sjednici Doma naroda, održanoj 26. februara 

2013. godine, usvojila je 

ZAKON 
O IZMJENAMA I DOPUNAMA IZBORNOG ZAKONA 

BOSNE I HERCEGOVINE 
 

Član 1. 
 

U Izbornom zakonu Bosne i Hercegovine ("Službeni glasnik BiH", br. 23/01, 07/02, 09/02, 20/02, 25/02, 
04/04, 20/04, 25/05, 52/05, 65/05, 77/05, 11/06, 24/06, 32/07, 33/08, 37/08 i 32/10), u Poglavlju 2. (Organi za 
provedbu izbora), u članu 2.2 stav (4) mijenja se i glasi:  
"(4) U sastavu općinske izborne komisije i biračkog odbora osigurat će se da broj članova manje zastupljenog spola  
bude najmanje 40% od ukupnog broja članova. "  
 

Član 2. 
 

U članu 2.14 u stavu (1) na kraju teksta dodaje se nova rečenica koja glasi:  
"Ravnopravna zastupljenost spolova postoji u slučaju kada je jedan od spolova zastupljen s najmanje 40% od 
ukupnog broja članova izborne komisije."  
 

Član 3. 
 

U Poglavlju 4. (Ovjera i kandidiranje za izbore) u članu 4.19 u stavu (4) na kraju prve rečenice briše se tačka, 
stavlja zarez i dodaje sljedeći tekst:  

"koji su ravnopravno zastupljeni. Ravnopravna zastupljenost spolova postoji u slučaju kada je jedan od 
spolova zastupljen s najmanje 40% od ukupnog broja kandidata na listi."  

U stavu (4) rečenica koja glasi: "Broj kandidata manje zastupljenog spola mora biti najmanje jednak ukupnom 
broju kandidata na listi podijeljenom s tri, zaokruženom na prvi viši cijeli broj" briše se. 

 
Član 4. 

 
Ovaj zakon stupa na snagu osmog dana od dana objavljivanja u "Službenom glasniku BiH".  

